
«Գրադարանների և գրադարանային գործի մասին» Հայաստանի Հանրապետու​թյան օրենքի 10-րդ հոդվածի 1-ին մասին համապատասխան` Հայաստանի Հանրապետության կառավարությունը  ո ր ո շ ու մ  է.
1. Սահմանել փաստաթղթերը արժևորելու, ազգային գրադարանային հավաքածուի կազմում ընդգրկելու կարգը` համաձայն հավելվածի։

2. Առաջարկել տեղական ինքնակառավարման մարմիններին` համայնքային ենթակայության գրա​դարաններում առկա գրադարանային փաստաթղթերը սույն որոշմամբ սահմանված կարգով ներկայացնել Հայաստանի ազգային գրադարան:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՎԱՔԱԾՈՒԻ ԿԱԶՄՈՒՄ ԸՆԴԳՐԿԵԼՈՒ ՄԱՍԻՆ 

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգով սահմանվում են գրադարանային փաստաթղթերը արժևորելու, ազգային գրադարանային հավաքածուի կազմում ընդգրկելու ընթացա​կար​գի հետ կապված հարաբերությունները:

2. Ազգային գրադարանային հավաքածուի կազմում ընդգրկվում են գրավոր հուշարձանները, փաստաթղթի պարտադիր օրինակը և փորձաքննությամբ արժևոր​ված փաստաթղթերը: 
3. Հայաստանի ազգային գրադարանի տնօրենին կից ստեղծվում է գրադարանային փաստաթղթերն արժևորելու փոր​ձագիտական հանձնա​ժողով (այսուհետ` հանձնաժողով): Հանձնաժողովը փորձաքննություն իրականացնող մարմին է, որի աշխատակարգը և անհատական կազմը հաստատում է ՀՀ մշակույթի նախարարը (այսուհետ` նախարար): Հանձնաժողովը սույն կարգով սահմանված չափորոշիչներին ու պահանջներին համապատասխան` տալիս է եզրակացություն ներկայացված գրադարանային փաստաթղթերն ազգային գրադարանային հավաքածուի կազմում ընդգրկելու կամ մերժելու մասին:
4. Իրավաբանական և ֆիզիկական անձանց սեփականություն համարվող գրադարանային փաստաթղթերն արժևորվում են հանձնաժողովի կողմից` սե​փա​կանատիրոջ հայտի համաձայն:
II. Սույն կարգում օգտագործված հիմնական հասկացությունները

5. Սույն կարգում օգտագործված են հետևյալ հիմնական հասկացությունները.
1) գրավոր սկզբնաղբյուրներ` գրադարանային փաստաթղթեր, որոնց շարքին են դասվում տարեգրու​թյուն​ները, վիճակագրական նյութերը, կուսակ​ցու​թյուն​ների փաստա​թղթերը, հրապարակախոսական ստեղծագործություն​ները, անձնա​կան գրագրու​թյունը, հազվա​գյուտ գրքերը, բարձրարժեք գե​ղար​վեստական ստեղծագործություն​ները և գրական ժառանգու​թյան միակ օրինակ​ները, պետական և հասարա​կական, գիտության, արվեստի, մշա​​կույթի գործիչների անձնական փաստաթղթերը, հայտնի դեպքերի հետ կապված վավե​րագրերի` իրենց տեսակի մեջ միակ օրինակները, որոնք առանձնանում են գիտա​կան, պատմական և գեղար​վես​տական արժեքնե​րով, ինչ​պես նաև այն փաստաթղթերը, որոնք տեղեկույթ են պարունակում յուրահատուկ երևույթ​ների մասին և պահպանվել են մեկ օրինակ կամ սահմանափակ քանակու​թյամբ:
2) փորձաքննությամբ արժևորված փաստաթուղթ` գրադարանային փաստաթուղթ, որը սույն կարգով սահմանված չափորոշիչներին համապատասխան անցել է մշակութաբանական կամ արվեստաբանական հետազոտություն և փորձագիտական եզրակացության համաձայն պետք է ընդգրկվի (կամ չընդգրկվի) ազգային գրադարանային հավաքածուում.
3) փաստաթղթի համա​լիր որոշարկու​մ (ատրիբուցիա)` գրադարանային փաստաթղթի բոլոր հատ​կանիշների` նյութի, ձևի, կազմության, չափսերի, պատ​րաստ​ման միջոցի, տեխնիկայի, հեղինակային պատկանելու​թյան, թեմայի, սյուժեի, գաղափարական ուղղվածության, կիրարկման սոցիալական և էթնիկական միջա​վայրի, պատմական, հուշային կամ այլ նշանակության բացահայտում:
III. ՓԱՍՏԱԹՂԹԵՐԻ ԱՐԺԵՎՈՐՄԱՆ ՉԱՓՈՐՈՇԻՉՆԵՐԸ ԵՎ ՊԱՀԱՆՋՆԵՐԸ

6. Գրավոր փաստաթղթերը արժևորվում են հետևյալ չափորոշիչների համաձայն. 

1) գրավոր սկզբնաղբյուր` պատմական, բանահյուսական, գեղար​վեստական, կրոնական, արվես​տա​​բա​​նա​կան կամ գիտական վկայագիր-վավերագիր են,
2) համաշխարհային մշակութային գրավոր ժառանգության անբաժանելի բաղ​կա​​ցուցիչ մաս են,

3) հիշարժան փաստաթուղթ` ժողովրդի կյանքի հիշարժան դեպքերի, հասա​րակության և պետության զարգացման, գիտության, ինչպես նաև նշանավոր մարդկանց (պետական, քաղաքական, հասարակական, մշակութային գործիչների, ազգային հերոսների) կյանքին ու գործունեությանն առնչվող վավերագրեր են,
4) առաջնահերթ փաստաթուղթ` տվյալ ժամանակաշրջանի հրա​տա​րա​կության տպագրության տեխնիկայի և գրքակազմության առաջնեկ են։

7. Գրադարանային փաստաթղթի փորձաքննությունը իրականացվում է համա​լիր որոշարկ​ման (ատրիբուցիա) հիման վրա, ինչի արդյունքում կբավարարվեն` 
1) գրավոր փաստաթղթի անվանման կամ անվան,
2) նկարագրության կամ բովանդակության, պարունակող տեղեկույթի ծավալի,
3) հեղինակի, թեմայի, ոճային առանձնահատկությունների, 
4) ստեղծման ժամանակի և տեղի,
5) տեսակային պատկանելության (տեքստային, թվանշանային, պատկերային, տեսա- և (կամ) ձայնաշարային կամ համակցված),
6) պատրաստման նյութի և տեխնիկայի, 
7) չափսերի, ձևերի, կառուցվածքի, 
8) հասարակական, էթնիկական, որոշակի պատմական կամ որևէ անձի պատկա​նե​լության,
9) փաստաթղթի պահպանվածության,
10) փաստաթղթի պատմամշակութային, գիտական, գեղարվեստական նշա​նակու​թյան համար ներկայացվող պահանջները:
IV. ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԿԱԶՄՈՒՄ ԸՆԴԳՐԿԵԼԸ

8. Ազգային գրադարանային հավաքածուն կազմում և համակարգում է Հայաս​տանի ազգային գրադարանը:

9. Ազգային գրադարանային հավաքածուում հնատիպ գրքերը և փաս​տաթղթի պարտադիր օրինակն ընդգրկվում են առանց փորձաքննության:

10. Հայաստանի ազգային գրադարանը, համաձայն «Փաստաթղթերի (վկայա​գրե​րի) պարտադիր օրինակի մասին» ՀՀ օրենքի, որպես անվճար պարտադիր օրի​նակ ստացող, այդ գրադարանային փաստաթղթերի մասին սույն կարգի 7-րդ կետի չափանիշներով տեղեկույթն ընդգրկում է ազգային գրադարանային հավա​քածուի կազմում:
11. Պետական, հանրային գրադարանները (անկախ սեփականության ձևից և են​​թակայու​թյու​նից) պարտադիր, իսկ ոչ պետական և համայնքային գրադա​րան​​ները սեփական նախաձեռնությամբ` իրենց պահոցում առկա գրավոր հուշարձանը և փոր​ձաքննությամբ արժևորման ենթակա փաստաթուղթը ազգային գրադարա​նա​յին հա​վա​քա​​ծուի կազմում ընդգրկելու նպատակով, սույն կարգի 7-րդ կետի պա​հանջ​ներին համա​պատասխան, ներկայացնում են հայտ հանձնաժոողվին:
12. Հանձնաժողովն ուսումնասիր​ում է յուրաքանչյուր ներկայացրած հայտը, և դրական եզրակացության դեպքում գրադարանային փաստաթղթի մասին տեղե​կույթն ընդգրկվում է ազգային գրադարանային հավաքածուում:
13. Իրավաբանական և ֆիզիկական անձն իր սեփականություն համարվող գրա​վոր հուշարձանի վերաբերյալ տեղեկույթը ազգային գրադա​րա​​նային հավաքածուի կազմում ընդգրկելու համար գրավոր համաձայնությամբ ներկայացնում է Հայաստանի ազգային գրադարան: Հայաստանի ազգային գրադարանը գրավոր հուշարձանի սեփականատիրոջ համաձայնության հիման վրա կազմում է նախարարի և գրավոր հուշարձանի սեփականատիրոջ միջև կնքվող պայմանագրի նախագիծը և հնգօրյա ժամկետում ներկայացնում է նախա​րա​րին:
14. Կողմերի միջև պայմանագիրը ստորագրվելուց հետո եռօրյա ժամկետում Հայաստանի ազգային գրադարանը իրավաբանական և ֆիզիկական անձանց սեփականություն համարվող գրավոր հուշարձանն ընդգրկում է ազգային գրադարանային հավաքածուի կազմում: 
15. Ազգային գրադարանային հավաքածուի կազմում ընդգրկված գրավոր հուշարձանի և փորձաքննությամբ արժևոր​ված փաստաթղթի վերաբերյալ ֆիզիկական և իրավաբանական անձանց Հայաստանի ազգային գրադարանը հնգօրյա ժամկետում տալիս է տեղեկանք ազգային գրա​դարանային հավաքածուի կազմում ընդգրկված լինելու մասին:
ՀԻՄՆԱՎՈՐՈՒՄ

«ՓԱՍՏԱԹՂԹԵՐԸ ԱՐԺԵՎՈՐԵԼՈՒ, ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԿԱԶՄՈՒՄ ԸՆԴԳՐԿԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը 

      «Փաստաթղթերը արժևորելու, ազգային գրադարանային հավաքածուի կազմում ընդգրկելու կարգը հաստատելու մասին» Հայաստանի Հանրապետության կառավարության որոշման նախագծի ընդունումը բխում է «Գրադարանների և գրադա​րա​նային գործի մասին»  ՀՀ օրենքի 10-րդ հոդվածի պահանջից:

2. Ընթացիկ իրավիճակը և խնդիրները  

         Գրադարանների գործունեության կարևորագույն խնդիրներից է ազգային գրադարանային հավաքածուի պահպանությունը: Այն մեր մշակույթի գրավոր սկզբնաղբյուրն է և ՀՀ մշակութային ժառանգու​թյան անքակտելի մասը: Սույն կարգը սահմանում է.

· Գրադա​րանային փաստաթղթերը փորձաքննությամբ արժևորման չափորո​շիչ​ները և պա​​հանջները, ինչպես նաև փորձաքննության իրակա​նացման գործըն​թացը, 
· Գրադարանային  փաստաթուղթը ազգային գրադարանային հավաքածուում ընդգրկելու ընթացակարգը: 
Գրադա​րանային փաստաթղթերի արժևորման չափորոշիչները հնարավորություն կտան մեկ անգամ ևս ուսումնասիրել, բացահայտել մեր ժառանգության կարևոր փաստա​թղթե​րը: Ազգային գրադարանային հավաքածուի գրացուցակը կհաստատվի ՀՀ կառավարության այլ որոշմամբ և հանրությունը տեղեկացված կլինի ազգային գրադարանային հավաքածուում ընդգրկված գրավոր հուշարձանների, պարտադիր օրինակի և փորձաքննությամբ արժևորված փաստա​թղթե​րի մասին` անկախ սեփա​կանության ձևից: 

3. Կարգավորման նպատակը և բնույթը
     Որոշման ընդունման անհրաժեշտությունը պայմանավորված է «Գրադարանների և գրադարանային գործի մասին» ՀՀ օրենքի կիրարկման ապահովմամբ:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակել են Հայաստանի Հանրապետության մշակույթի նախարա​րության աշխատակազմի մշակութային ժառանգության և ժողովրդական արհեստ​ների վարչությունը  և Հայաստանի ազգային գրադարանը` հիմք ընդունելով միջազգային կոնվեցիաների սկզբունքները: Այն քննարկվել է «Հայաստանի գրադարանային ասոցիացիա»  հասարակական կազմակերպության հետ:

5. Իրավական ակտի կիրառման դեպքում ակնկալվող արդյունքը
Նշված որոշման ընդունմամբ հնարավոր կլինի ապահովել քաղաքացիների տեղեկույթից օգտվելու իրավունքը:


ՀՀ մշակույթի նախարար 



Հասմիկ Պողոսյան
ՏԵՂԵԿԱՆՔ
«ՓԱՍՏԱԹՂԹԵՐԸ ԱՐԺԵՎՈՐԵԼՈՒ, ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԿԱԶՄՈՒՄ ԸՆԴԳՐԿԵԼՈՒ  ԿԱՐԳԸ ՀԱՍՏԱՏԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
      «Փաստաթղթերը արժևորելու, ազգային գրադարանային հավաքածուի կազմում ընդգրկելու կարգը հաստատելու մասին»  Հայաստանի Հան​րա​պե​տության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առա​ջացնում:
ՏԵՂԵԿԱՆՔ
« ՓԱՍՏԱԹՂԹԵՐԸ ԱՐԺԵՎՈՐԵԼՈՒ, ԱԶԳԱՅԻՆ ԳՐԱԴԱՐԱՆԱՅԻՆ ՀԱՎԱՔԱԾՈՒԻ ԿԱԶՄՈՒՄ ԸՆԴԳՐԿԵԼՈՒ  ԿԱՐԳԸ ՀԱՍՏԱՏԵԼՈՒ ՄԱՍԻՆ »  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵ​ՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
«Փաստաթղթերը արժևորելու, ազգային գրադարանային հավաքածուի կազմում ընդգրկելու կարգը հաստատելու մասին» Հայաստանի Հան​րա​պե​տության կառավարության որոշման նախագծի ընդունումը Հայաստանի Հանրապետության 2012 թվականի պետա​կան բյու​ջեում ծախսեր և եկամուտներ չի  առաջացնում:
ՏԵՂԵԿԱՆՔ
«Փաստաթղթերը արժևորելու, ազգային գրադարանային հավաքածուի կազմում ընդգրկելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ գերատեսչությունների   առաջարկությունների և դիտողությունների մասին

	Առարկության, առաջար​կության հեղինակը (առար​կության, առաջար​կության ստացման ամսաթիվը)
	Առարկության,

առաջարկության
բովանդակությունը
	Եզրակացություն

	ՀՀ ֆինանսների նախարարու​թյուն

11.15.2012 

N ՍԿ/4.3-2/14821-12
         
	«Փաստաթղթերը արժևորելու, ազգային գրա​դա​րանային հավաքածուի կազմում ընդգրկելու կարգը հաստատելու մասին» Հայաստանի Հանրապե​տու​թյան կառավա​րու​թյան որոշման նախագծի վերաբեր​յալ դիտողություններ և առաջարկություններ չունի:
	

	ՀՀ տարածքային կառավարման նախարարություն

13-11.2013

N 01/21/5943-12

	Հայաստանի Հանրապետության կառավարության որոշման նախագծի վերաբերյալ առաջարկում է հե​տևյալը.
1. Որոշման նախագիծը անհրաժեշտ է լրացնել նոր կետով` հետևյալ խմբագրությամբ.

« 2. Առաջարկել տեղական ինքնակառավարման մարմին​ներին` համայնքային ենթակայության գրա​դարաններում ստեղծել գրավոր փաստաթղթերը արժևորելու փորձա​գիտական հանձնաժողովներ և սույն որոշմամբ հաստատ​վող կարգի 5-րդ կետում սահմանված մատենագիտական տեղեկույթը սույն կարգով սահմանված կարգով ներկա​յացնել Հայաստանի ազգային գրադարանին:>:


	Խմբագրվել է

	ՀՀ կրթության և գիտության  նախարարություն

 15.11.2012

N 01/10/13651-12

	«Փաստաթղթերը արժևորելու, ազգային գրա​դարանային հավաքածուի կազմում ընդգրկելու կարգը հաստատելու մասին» ՀՀ կառավարու​թյան որոշման նախագծի վերաբերյալ ՀՀ կրթու​թյան և գիտության նախարարությունը դիտողու​թյուններ և առարկություններ չունի:

	

	  Երևանի քաղաքապետ

20.11. 2012

N 01/7-54067հ

	 1. Որոշման նախագծով հաստատվող կարգի (այսու​​հետ` կարգ) 1-ին բաժնի 2-րդ կետի հետ կապված առաջարկում եմ.
-ստեղծել մեկ` միջգերատեսչական հանձնաժողով և ոչ թե դրանք լինեն յուրաքանչյուր գրադարանում, քանի որ վերջին դեպքում դրսևորվելու են խիստ սուբյեկտիվ ու տարաբնույթ մոտեցումներ ու դիր​ք​որոշումներ: Բացի այդ, ոչ բոլոր գրադա​րաններն ունեն նման հանձնաժողով ստեղծելու ներուժ: Ցանկալի է, որպեսզի յուրաքանչյուր գրադարան ներկայացնի իր առաջարկութունները, որոնք կքննարկվեն ու կընդունվեն մեկ հանձնաժողովի կողմից` ինչն առավել արդյունավետ կլինի բոլոր առումներով:

2. Կարգի 4-րդ  կետը խմբագրման կարիք ունի.

Նախ` սահմանվող հասկացությունները համասեռ և համարժեք չեն:

Երկրորդը` «Բացառիկ գրավոր փաստաթուղթ» հասկացությունը արժևորման միտում ունի, ինչից հեռու է «գրավոր փաստաթուղթ» հասկացու​թյունը: Հետևա​բար չի բացառվում, որ գրավոր աղբյուրը նույնպես բացառիկ լինի: Միա​ժամա​նակ հարկ է նշել, որ առաջին հասկացությունը բնութագրող «անկրկնելի և յուրահատուկ», «բարձրարժեք», «սահմանափակ» բառերը հստակ չեն, դրանք խիստ պայմանական են` կարող են սուբյեկտիվ ընկալում​ներ և դրսևորում​ներ ունենալ ու տարակար​ծու​թյուն​ների տեղիք տալ: Վերոհիշյալից բացի, հասկա​ցության ընդ​հանուր նկարագրում կան անտեղի կրկնվող բա​ռակապակցություններ: Առաջարկվում է այն պար​​զապես բնութագրել որպես «իր տեսակի մեջ գիտական, պատմական, գեղարվեստական  կամ այլ բնույթի 1-3 օրինակ փաստաթուղթ»:

4-րդ կետում «գրավոր սկզբաղբյուրներ»-ը բնութագրվում  է որպես «գրադարանային փաստա​թուղթ», սակայն հասկացությունը չի բնութագրվում, այն պարզապես փաստաթղթերի թվարկում է:

Դրանից բացի, կարծում եմ, որ «հազվագյուտ գրքեր» ավելի շատ առաջին հասկացության բնու​թագրին   են մոտ և պետք է ներառվեն դրա կազ​մում:

4. Սահմանել 4-րդ կետի 1-ին ենթակետում ներառ​ված «բարձրարժեք  գեղարվեստական ստեղ​ծագոր​ծու​թյուններ» արտահայտության չափորոշիչները:

5. Խմբագրման կարիք ունի 5-րդ կետի.

-1-ին ենթակետը լիարժեքորեն չի ներառում փաս​տաթղթերի ողջ բովանդակությունը, և բացի այդ ձևակերպումը խրթին է.

-3-րդ ենթակետի բնութագրումը շատ վեճերի տե​ղիք կարող է տալ և, կարծում եմ, որ նպատակա​հարմար է հանել.

-5-րդ ենթակետի «առաջնահերթությունը» բառն ամենևին չի արտահայտում շարունակության բովան​դակությունը:

Ելնելով վերոգրյալից` վերախմբագրման կարիք ունի նաև կարգի 4-րդ բաժինը:


	Ընդունվել է:

Խմբագրվել է:

Ընդունվել է:

Խմբագրվել է:

Ընդունվել է:

Խմբագրվել է:

Ընդունվել է:

Խմբագրվել է:

Ընդունվել է:

Խմբագրվել է:

Ընդունվել է:

Խմբագրվել է:

	4. Նախագծում անհրաժեշտ բոլոր հարցերը կարգավորված չեն, ինչպես նաև առկա են ներքին հակասություններ: Այսպես`
1)Նախագծով հաստատված կարգի /այսուհետ` կարգ/ 3-րդ կետում անհրաժեշտ է հստակեցնել հանձնաժողովի լիազորությունների շրջանակը:

2)Կարգի 7-րդ կետում հստակեցման կարիք ունի «համալիր որոշարկման /ատրիբուցիա/» հասկա​ցությունը:

3) Կարգի 11-րդ կետի դրույթները չեն համապատասխանում նախագծի 3-րդ կետի պահանջներին, համաձայն որոնց ՀՀ կառավարությունն առաջարկում, այլ ոչ թե պարտադրում է տեղական ինքնակառավարման մարմիններին համայնքային ենթակայության գրադարաններում առկա գրադարանային փաստաթղթերը ներկայացնել Հայաստանի ազգային գրադարան:

6.Օրենսդրական տեխնիկայի կանոնները մասամբ պահպանված չեն: Այսպես՝ կարգի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «ընթացակարգը» բառը փոխարինել «ընթացա​կար​գի հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
	Ընդունվել է: Լիազորություն-ների շրջանակը հստակեցվել է:
Ընդունվել է:

Խմբագրված է: 

Ընդունվել է:

Խմբագրված է: 

Ընդունվել է:

Խմբագրված է: 

Ընդունվել է:

Խմբագրված է:

